
Tihariho ekitabo kyona ekirikubasa kugyeregyeranisibwa na Baibuli. Abahandiiki 

makumi ana bakakozesibwa – bamwe ahari aba bakaba bari Abagabe, banaabi, 

abanyamurwa, abebembezi, abashaho, abajubi na abariisa. 

 

Bakahandiika omubwire burikurenga emyaka 1600. 

Baibuli neyomutaano.Ekigambo kya Ruhanga 

“Mubanze mumanye eki ngu tihariho kigambo ky’obunabi eky’omubyahandiikirwe 

ekirikubaasa kushobororwa omuntu nk’oku arikweyendera, ahakuba tihariho 

kigambo kyabanabi ekyabaire kiretwa okukunda kw’omuntu, kureka abantu bakaba 

bagamba ebyaruga ahari Ruhanga. (Timeseo 3:16) 

 

Baibuli tikitabo kyaburijo nk’ebindi. Tikirimu ebiteekateeko by’abantu. Omurikyo ni 

Ruhanga arikugamba naitwe. Tandiika okushoma Baibuli hati. 

 

AHABWENKI NITUSHOMA BAIBULI? 

Omu Baibuli honka nimwo turikubaasa kumanyira oku Ruhanga ari. Shoma enyiriri 

nkye ezi ahaifo. Oriyo n’ohurira Ruhanga arikugamba naiwe. 

Akatabo aka nikakuha eky’okugarukwamu omu bibuzo ebi: 
 
2. Baibuli n’enki? 

3. Nitubaasa kwikiriza Baibuli? 

4. Ahabwenki kirikutwetengyesa okushoma Baibuli? 

5. Baibuli nituyamba eta? 

6. Baibuli negambaki ahaby’omumaisho? 



“Ahabw’okuba iwe-Mukama ori murungi orahuka kusasira, kandi ogira embabazi 

nyingi ahari boona abakutakira” (Zaaburi 86:5) 

 

“Ruhanga yaareeba byona ebi ahangire, kandi reeba bikaba biri birungi”  (okutandiika 

1:31). 

“Eiguru n’erya Mukama, kwonka ensi akagiha abantu” (Zaaburi 115:16) 

“Otarigira baaruhanga abandi, nyowe ndiho” (Okuruga 20:3). 

“Ekisyori kya Mukama akiteera abakora kubi, kumaraho okwijukwa kw’ab’omunsi” 

(Zaaburi 34:16). 

Nibingahi ebirikumukwataho ebi Ruhanga yakugambira omunyiriri ezi? 

 

BAIBULI NETUHA EKIGYENDERERWA AHA MAGARA GAITU 

Kuturikuba nitushoma tuba nituhirira Ruhanga. Nituba nitwega ebi Ruhanga 

arikwenda tukore. Nituba nitwega omuringo gutwakuturamu burizooba. 

“Ekigombo kyawe n’etabaaza emurikira ebigyere byangye” (Zaaburi 119:105). 

 

“Mukama Ruhanga wawe nakwenzaki? Tokutiina Mukama Ruhanga wawe, 

okugyendera omu mihanda ye yoona, okumukunda, okumuhereza n’omutima 

gwawe gwona, namagara gawe goona, n’okukwata ebiragiro bye nebi yataireho ..ngu 

obyegye? (Ekyebiragiro 10:12,13). 

 

Nitushaba Ruhanga okutuyamba burizooba. “… otatutwara omukwohibwa, kureka 

otujune omubi”. 

 

BAIBULI NETUHA OBUTUMWA BUMWE 

Kworikushoma kakye omu Baibuli burizooba noija kureeba ngu Ruhanga nayenda 

ngu tumworobere. Endagano enkuru twinemu eby’okugyenderaho omu Kuruga 20:1-

17, ebirikwetwa Ebiragiro ikumi. Ebyokugyenderaho nibyo bimwe nibishangwa 

omundagaano ensya, eky’okureeberaho kiri omu Matayo 5:21-48. 



 

Okushemeza Ruhanga twine okugyezaho kukurata eby’okugyenderaho ebi. 

Kworikweyongyera kushoma ahamagara g’abantu omu Baibuli, noija kureeba ngu 

nibeshanga kibagumire okworebera Ruhanga. 

 

Yesu, omwana wa Ruhanga, nuwe omuntu wenka owayorebire omuri byona. Yesu 

aketegyereza obutumwa nubwo bumwe. Akaijuka; 

“Omuntu tatungwa by’okurya byonka, kureeka n’ekigambo kyona ekiruga omunwa 

ka Ruhanga” (Eky’ebiragiro 8:3). 

 

“Ogume otiine Mukama Ruhanga, omuhereze” (Eky’Ebiragiro 6:13) Shoma Matayo 4 

oreebe oku Yesu yayorobire ebiragiro ebi. 

 

EBYAFAYO NIBYOREKA KU BAIBULI OKWERI KWESIGWA. 

Yesu akajuriza eby’obunabi ebyabire nibimugambaho. “Okutandikira ahari Musa 

nabaanabi boona, akashoborera omubyahandikirwe byona ebyamuhandikirweho” 

(Luka 24:27) 

 

Ebi byona bikahikirira. Eby’okureberaho ebindi eby’obunaabi bwa Baibuli 

oburikuhamya amazima: 

• Shoma Yeremia 51:37 na Isaya 13 na 14. Ebyagambirwe ahari Babiloni 

bikahikirira. 

• Shoma Ezekieli 26: 4,5,12,14. Niki ekyagambirwe aha kibuga kya Ruuro? 

Obunaabi obundi obwahikirire. 

• Eky’ebiragiro 28:64,65 n’etugambira ahabantu ba Israeli. Baryatatanira 

omumahanga agandi. Kandi buzima, abantu ba Isreali, aba Yundaya, nibashangwa 

hoonahoona omunsi ebiro ebi. 

• Ruhanga akagira ngu aryagarura abayudaya omunsi yabo eya Israeli. “Obunaku 

buryahika, ndyamariraho kiwe obukwatwa bw’abantu bangye. Abaisraeli.” 



(Yeremiya 30:3) Ebiro ebi nitureeba abayudaya omwihanga ryabo. Obunabi 

obundi bwahikirire. 

 

Baibuli terikutugambira ebyakare byonka kureeka n’etugambira n’eby’omumaisho. 

Nitumanya ngu ekirikugambwaho ahabwakare bikabaho. Obunaabi bwa Baibuli 

bukahikirira. Nahabwekyo kitushemereire okwikiriza namatsiko ebi Ruhanga 

yagambire aha by’omumaisho. Ruhanga tarikubaiha. Natugambira ahamyanya 

ehikire, bo abantu hamwe namahanga omubiro ebi. 

Baibuli ehikire. 

 

BIABULI NETUGAMBIRA EBY’OMUMAISHO EBIRIBAHO 

Ruhanga natugambira ku ebintu ebi biribaho:- 

• Tarikiriza ensi esisikaire kugumaho ebiro byona (2 Petero 3:10) 

• Aryatuma omwana we, Yesu Kristo omunsi okucwera abantu emanja 

(Ebyakozirwe 17:31) 

• Aryataho Yesu abe Omugabe w’ensi yoona (Zaaburi 2) 

• Abarihakanisa Omugabe baryahwerekyerezibwa (2 Abatesalonika 1:8) 

• Abo boona abahindukire abakurisi ba Yesu kandi abarindirire okugaruka kwe 

baryajunwa, bahebwe omwanya omubukama bwa Ruhanga (Abarooma 2:6). 

• Buryaba obukama bw’obusingye n’okushemererwa oburimu eby’okurya bingi 

birikumara boona (Zaaburi 72). Baibuli nikyo kitabo kyonka ekirikutugambira 

ebintu ebi byona hamwe n’enteekateeka ya Ruhanga y’ensi egi. 

 

Shoma Baibuli hati oreebe ebirikukiraho hamwe n’eby’omumaisho ebirikukwataho 

omu nimwo tukushanga okushanga oku wakubaasa kwetungira obusingye n’emigisha 

y’Obukama bwa Ruhanga, shaba Ruhanga akwebembera waba noshoma kandi 

orikwega Baibuli. 

 

 
Tumanyisa waba nonda kumanya ebirikukiraho aha bi Baibuli erikwegyesa 

hamwe nenyikiriza yabaisheemwe omuri Kristo. Nari obutabo obundi. 

Yebuze ahabaisheemwe omuri Kristo nari handikira: 

 

CHRISTADELPHIAN BIBLE MISSION 



 

 

 

 


